
  

ACORDO DE PRÓRROGA PARA O ANO 2025

CONVENIO  DE  COLABORACIÓN  ENTRE  A  ENTÓN  CONSELLERÍA  DE  POLÍTICA 
SOCIAL  (XUNTA  DE  GALICIA)  E  A  DEPUTACIÓN  PROVINCIAL  DE  PONTEVEDRA, 
PARA A ATENCIÓN DE MENORES NO CENTRO "CIUDAD INFANTIL PRÍNCIPE FELIPE" 
EN PONTEVEDRA

No lugar e na data da sinatura dixital

A Consellería de Política Social e Igualdade, a través da Dirección Xeral de Familia, 
Infancia  e  Dinamización  Demográfica,  ten  asumido  entre  as  súas  competencias, 
segundo o Decreto 42/2024, do 14 de abril, polo que se establece a estrutura orgánica 
da  Xunta  de  Galicia,  o  Decreto  49/2024  do  22  de  abril,  polo  que  se  establece  a 
estrutura orgánica das consellerías da Xunta de Galicia e o Decreto 139/2024, do 20 
de maio, polo que se establece a estrutura orgánica da Consellería de Política Social e 
Igualdade,  a  protección  e  a  tutela  dos/das  menores  en  situación  de  risco  ou 
desamparo.

A Excelentísima Deputación Provincial de Pontevedra con CIF P-3600000-H no marco 
das súas competencias e como entidade rexistrada no Rexistro Único de Entidades 
Prestadoras de Servizos  Sociais  co  número E-1340,  dispón entre  os  seus recursos 
asistenciais dun establecemento denominado Centro “Ciudad Infantil Príncipe Felipe", 
sito na Avenida de Montecelo número 12 de Pontevedra, que cumpre coas previsións 
do Decreto 329/2005, do 28 de xullo, polo que se regulan os centros de menores e os 
centros  de  atención  á  infancia  e  conta  con  permiso  de  inicio  de  actividades  coa 
tipoloxía  de  centro  con  fogares.  Neste  centro préstanse,  entre  a  Deputación 
Provincial  de Pontevedra e o órgano superior  da Xunta de Galicia  competente en 
materia  de  asistencia  social,  servizos  a  menores  en  situación  de  desamparo  ou 
marxinación que, por diferentes causas socio-familiares e persoais, non poden, aínda 
que sexa temporalmente, ver cubertas todas as súas necesidades, tanto materiais 
coma afectivas, educativas, etc. na súa propia familia.

O Centro “Ciudad Infantil Príncipe Felipe” aglutina as seguintes características:

Labor  prestada  polo  centro:  Asistencia  social  e  educativa:  a  institución  ten  por 
obxecto  a  asistencia  as  persoas  menores  que  se  atopen  nunha  situación  de 
desvantaxe  social,  proporcionando  a  debida  protección  ante  situacións  de 
necesidades no ámbito económico e emocional.

Persoal: O equipo humano que atende directamente aos nenos, nenas e adolescentes 
nos  centros  de  acollemento  está  formado  polos  seguintes  perfís  de  persoas 
traballadoras:  Dirección  de  Centro,  Educadores/as,  Técnicos/as  Especialistas  en 
Educación  Diúrna e  Nocturna,  Traballadores/as  Sociais  e  Psicólogos/as,  servizo 
médico/enfermería, persoal adscrito a servizos transversais (oficiais de conducción, 
comedor, cociña, lavandería, control e vixilancia, mantemento, etc.).

Emprazamento  e  dependencias:  O  Centro  “Ciudad  Infantil  Príncipe  Felipe”  está 
situado  xeograficamente  no  concello  de  Pontevedra,  na  parroquia  de  Mourente, 
ocupando  unha  extensión  total  de  118.460  metros  cadrados.  A  distribución  dos 
edificios que conforman o complexo é a seguinte: 

- Edificio 1. Neste edificio comparten espazos o Centro Infantil co Comedor Xeral, ca 
Unidade da Cociña e coa Unidade de Enfermería que dan servizo a todo o Centro 
“Ciudad Infantil Príncipe Felipe”.

- Edificio 2. Neste edificio atópase o Centro Infanto-Xuvenil Escola Fogar.

- Edificio 3. Neste edificio comparten espazos o Centro Infanto-Xuvenil Agarimo co 
Centro  de  Educación  Especial  Pontevedra  e  co  Centro  Integrado  de  Formación 
Profesional Carlos Oroza.

-  Edificios  que  prestan  servizos  transversais:  Servizo  de  Control  e  Vixilancia, 
Lavandería,  Talleres  de  Mantemento,  Administración  e  Dirección,  Residencia, 
Instalacións  deportivas  (pavillón,  campo de  fútbol,  piscinas),  Cafetería  e  Almacén 
Xeral.

- Edificios educativos en edificios arquitectonicamente independentes:

  Escola Infantil que comparte instalacións coa Asociación Alba.◦

  Colexio de Educación Infantil e Primaria Daría García González.◦

Neste  centro  véñense  prestando,  mediante  convenios  formalizados  entre  a 
Deputación Provincial  de Pontevedra e a Xunta de Galicia a través do seu órgano 
superior  competente  en  materia  de  asistencica  social,  servizos  a  menores  en 
situación de desamparo ou marxinación que, por diferentes causas socio-familiares e 
persoais,  non  poden,  aínda  que  sexa  temporalmente,  ver  cubertas  todas  as  súas 
necesidades materiais, afectivas, educativas e outras na súa propia familia.

Ambas as dúas partes establecen como obxectivos xerais de atención aos/ás nenos, 
nenas e adolescentes, os seguintes:

• Mellorar a situación persoal e socio-familiar dos/as menores procurando, en 
xeral, a reintegración do/a menor na familia de orixe ou, se non é posible o 
anterior,  nunha  familia  acolledora.  De  todos  os  xeitos  procurarase  que  os 
internamentos duren o menor tempo posible, poñendo ambas as dúas partes 
os medios necesarios, no ámbito das súas competencias, para acadar o dito 
obxectivo.

• O ingreso dun/ha menor,  aínda que sexa de modo temporal,  só  se  deberá 
realizar cando se esgoten todas as posibilidades de mantemento do neno/a na 
súa familia, a través da utilización doutros recursos preventivos como son as 
axudas económicas, os apoios ás familias, as achegas escolares, etc.

• Os/as  menores  acollidos/as  no  centro  serán  obxecto  dun  tratamento 
individualizado  por  parte  do  equipo  educativo  e  dun  seguimento  evolutivo 
conforme  aos  criterios  de  elaboración  das  diferentes  áreas  de  actuación 
referidas no proxecto educativo individualizado do/a menor.

• A utilización ao máximo dos recursos que ofrece a sociedade: escolares, de 
lecer e calquera outro que contribúa a unha maior integración do/a menor 
nela.

Ao  abeiro  dos  ditos  obxectivos,  a  Deputación  Provincial  de  Pontevedra,  para  a 
atención das persoas obxecto do convenio, ofrécelle á Consellería con competencias 
en materia de Política Social, que acepta, ata un máximo de 89 prazas das que 65 son 
en réxime de acollemento residencial e 24 son en réxime de atención de día.

Así, as persoas usuarias destas prazas distribúense do seguinte xeito:

 a) Réxime de acollemento residencial: 15 prazas para menores de 0 ata cumprir 8 
anos

 b) Réxime de acollemento residencial: 50 prazas para menores de 8 anos ata cumprir 
18 anos

 c) Réxime de atención de día: 24 prazas para menores en réxime de atención de día.

Con este obxecto asinouse o día 25 de xuño de 2021  un convenio de colaboración 
entre  a  Excelentísima  Deputación  Provincial  da  Coruña  e  a  entón  Consellería  de 
Política Social e Xuventude.

Na cláusula décima primeira do convenio establécese a vixencia ata o 31 de decembro 
de 2024 e a posibilidade de prorrogalo por acordo expreso das partes por períodos 
sucesivos non superior cada un deles a un ano ata un límite de catro anos, todo isto 
condicionado  á  existencia  de  crédito  axeitado  e  suficiente  nos  exercicios 
correspondentes.

Na súa virtude, e tendo en conta o importante labor que está a desenvolver esta 
institución na atención de nenos, nenas e adolescentes, ambas as dúas partes, no 
nome e representación en que concorren e coa capacidade legal para este acto, 

ACORDAN

Primeiro.- Prorrogar o convenio de colaboración asinado o 25 de xuño de 2021, por 
oito meses, e con efectos desde o 1 de xaneiro do 2025 ata o 31 de agosto do mesmo 
ano, nos termos e co alcance que figura no seu clausulado.

Segundo.- O importe previsto da prórroga do convenio de colaboración para o ano 
2025 é de 1.470.636,00 euros.

Este importe resulta de aplicar as condicións económicas  determinadas no citado 
convenio de 25/06/2021:

Nº de prazas prezo/praza/día
Período prórroga
Do 01/01/2025 ao 

31/08/2025
Importe prórroga

89 68 € 243 días 1.470.636,00 €

Para este convenio non se establece revisión do prezo.

Este gasto financiarase con cargo á partida orzamentaria 38.02.312B.228.

E, en proba de conformidade, ambas as dúas partes asinan este acordo de prórroga 
do convenio de colaboración para o ano 2025, no lugar e na data da sinatura dixital.

Pola Consellería de Política Social e 
Igualdade

A conselleira

Pola Excelentísima Deputación Provincial de 
Pontevedra

O Presidente 

Fabiola García Martínez Luis López Diéguez

